
CUMUNU DE SÈTIMU SANTU PEDRU

PROVÍNCIA DE CASTEDDU

DELÍBBERA DE SA GIUNTA CUMUNALI

	N.20 

de su 17 de martzu 2010
	OGETU:
	Manifestatzioni agro-culturali “Rassínnia de sa malvasia e binus de dessert”


Su 17 de su mesi de martzu de su 2010, a is cincu e trintaxincu de a merì, in sa sala po is assembleas de su Cumunu de Sètimu Santu Pedru, apustis de sa convocatzioni, s’est atobiada sa Giunta Cumunali. 

Nci funt (totus):

Palmas Costantino, síndigu. 

Mura Salvatore, assessori. 

Aresu Franco Luigi, assessori. 

Dessì Franco, assessori. 

Puddu Gian Luigi, assessori. 

Uras Pieraldo, assessori. 

Puliga Antonio, assessori.
Fait su presidenti su síndigu Costantino Palmas.

Atendit su segretàriu cumunali dot. Guelfo Ungaro.

Giai chi est legali su númeru de is chi nci funt, su Presidenti oberrit s’assemblea po manigiai sa chistioni apitzu indicada.

SA GIUNTA CUMUNALI

Cunsiderau ca custa aministratzioni, po torrai sceda a sa comunidadi setimesa, bolit torrai a ponni sa manifestatzioni chi si narat “Rassínnia de sa malvasia e binus po dessert” e dda fai in is diis 16 e 17 de su mesi de aprili;
Cunsiderau ca si bolit organizai sa manifestatzioni ponendinci puru, segundu su chi preguntat sa comunidadi etotu e in prus a sa rassínnia dedicada a su binu, unu spetàculu de música jazz; 
Postu ca sa manifestatzioni s’at a podi fai in sa Domu Dessy, chi est de propiedadi de custa aministratzioni;
Donau atu ca po organizai sa manifestatzioni tocat a fai unu finantziamentu de € 2.000,00;
Postu in su contu segundu su D.Lgs 267/2000 su sentidu de totus;
GIAI CHI TOTUS DONANT VOTU A FAVORI;
DELÍBBERAT

· De incumentzai a aprontai sa manifestatzioni agro-culturali chi si narat “Rassínnia de sa malvasia e binus po dessert”, chi s’at a fai in is diis 16 e 17 de su mesi de aprili in sa Domu Dessy;
· De pigai atu ca sa spesa de € 2000,00 tenit copertura in su bilànciu cumunali a s’Interventu 1.05.02.03 PEG 5211.1;
· De donai atu ca su responsàbbili de s’Àrea Sóciu-Culturali at a fai totu is proceduras chi depint sighiri ;
· CA custu atu balit luegus, segundu s’art. 134, puntu (comma) 4 de su D.Lgs. n.267/2000.
Custu atu est lígiu, aprovau e firmau asuta.

sighint is firmas

	Su Síndigu
	Su Segretàriu Cumunali

	
	


------------------------------------------------------------------------------------------------------------------------

po cópia chi balit che s’originali etotu

 Su Funtzionàriu chi tenit s’Incàrrigu

_______________________________

Deu, su Segretàriu Cumunali, bistus is atus de Óficiu,

prot. n. 2613 de su 22 de su mesi de martzu 2010

FAIT SCIRI

- ca custa delíbbera, po chi is atus siant púbbricus e is fainas de s’aministratzioni craras a totus, est posta in s’Albu Pretóriu de s’Enti de su 13 de aprili 2010 po cuíndixi (15) diis de sighiu i est mandada a is responsàbbilis de is Grupus de su Cunsillu.

Sétimu Santu Pedru, su 22 de martzu 2010.

Su Segretàriu Cumunali

